
 
 

    

 

117 

 

“CISTANCHE MONGOLICA” EKSTRAKTINING  
ANTIDEPRESANT XUSUSIYATI 

 
Raximova Nigina Furkat kizi 

assistant, O‘zbekiston milliy universiteti 
Mamatova Nodira Muxtorovna 

t.f.d., dotsent, Toshkent pediatriya tibbiyot instituti 
 
 

Annotatsiya: Ushbu ilmiy maqolada supurgi oilasiga tegishli o‘simlik 
turkumiga mansub Cistanche mongolica o‘simligining toksik farmakologik 
xususiyatlari ko‘rsatilgan. Hozirgi vaqtda mahalliy o‘simliklardan samarali dorivor 
moddalarni topish juda muhim sanaladi [1;3;5]. Cistanche o‘simligidan olingan 
an’anaviy xitoy tabobatida keng qo‘llaniladi. Cistanche tubuloza xorijda osteoporoz, 
Alsgeymer kasalligi va erkaklar jinsiy disfunksiyalarini davolashda keng 
qo‘llaniladi. Cistanche Herba buyrak еtishmovchiligi, impotensiya, ayollar 
bepushtligi, patologik ajralmalar, og‘riqli hayz ko‘rishda, qariyalarda qabziyatni 
davolashda qo‘llaniladi [2;4]. O‘zbekistonda Farg‘ona viloyatida o‘sadigan 
Cistanche mongolica turlarining ayrim farmakologik xususiyatlari va o‘tkir 
zaharliligi o‘rganilib tahlil qilindi. 

Kalit so‘zlar: Cistanche mongolica, o‘simlik ekstrakti, farmakologiya, 
antidepresant, modda, dorivor, davolash. 

 
Tadqiqot maqsadi: Cistanche mongolica o‘simligining еr usti va еr osti 

qismlaridan ajratilgan ekstraktning antidepressant xususiyatini aniqlash. 
Materiallar va tadqiqot usullari. Tajribalar O‘zbekiston Respublikasi 

Fanlar akademiyasining Akademik S.Yunusov nomidagi O‘simlik moddalari 
kimyosi instititutida o‘tkazildi. Tadqiqot obyekti – Farg‘ona viloyati Yozyovon 
tumanida joylashgan davlat tabiat yodgorligi majmuasidan yig‘ib olingan 
Cistanche mongolica o‘simligining еr usti va еr osti qismlaridan 80% li etanol 
bilan ekstraksiya usulida ajratib olingan ekstrakt. Hayvonlar tasodifiy tanlab 
olindi, laboratoriya sharoitlariga moslashishi uchun qabul qilish boshlanishidan 
kamida 5 kun oldin o‘z qafaslarida saqlangan. Tajribalar vivariy sharoitida 
o‘tkazildi va og‘irligi 170-230 gr bo‘lgan, 60 ta erkak oq sichqon ustida kuzatuv 
olib borildi. Tajriba davomida og‘iz orqali yuborilgan moddaning antidepressant 
xususiyati aniqlandi. Tajribalarda moddaning harakatlanish aktivligi, α-
adrenomimetik fenamin ta’sirini yuzaga keladigan harakat faolligi (R.Rothman at 
al., 2001) [7], galoperidoldan yuzaga keladigan katalepsiya davomiyligiga ta’siri 
(Reavill C., at al., 1999) [8], “ochiq maydon” usulida harakat va qidiruv faolligi 
(Hall C. 1936) [9], arekolin yordamida chaqirilgan gipersalivatsiya hamda 

tremorga qarshi faolligini[10] hamda spesifik depressiyaga qarshi hayvonlarni 
majburiy suzish davomiyligiga (Porsolt R. at al.1977) [11] va “sichqonlarning 
dumidan osish” testi (Steru L., et al. 1985) [12] modellarda olib borildi. Quyida 
sizga Porsolt R. usuli bo‘yicha majburiy suzish davomiyligiga moddalarning ta’siri 
xaqida ma’lumot berdik. 

Natijalar va uning muhokamasi: Porsolt R. usul antidepressant faollikka 
ega bo‘lgan moddalarni aniqlashning eng asosiy tekshiruv usuli hisoblanadi. Oq 
sichqonlarda o‘tkazilgan tajribalarda o‘rganilayotgan moddalarning Porsolt 
usulida majburiy aktiv va passiv suzish, hamda immobilizatsiya holatining 
yashirin davriga (“nochorlik holati”) ta’siri o‘rganildi. Har bir tajribada 6 ta 
hayvon ishlatilgan. Hayvonlar maxsus sichqonlar uchun diametri 10 sm, 
balandligi 25 sm, kalamushlar uchun mos ravishda 18 va 40 sm silindrga 
joylashtiriladi. Silindr 1/3 ga suv (27°C) quyiladi. Suvdan chiqishga bo‘lgan 
muvaffaqiyatsiz urinishlardan so‘ng, harakatsiz holatga o‘tib oladi. Bu ruhiy 
tushkunlik, “umidsizlik” holati sifatida qabul qilinadi. Tajriba hayvonlarning 
suvdan chiqishga bo‘lgan barcha faol urinishlari dastlabki 6 daqiqadan so‘ng 
suvga botgandan keyin qayd etiladi. Antidepressantlar ta’siri ostida, ularning 
ta’sir mexanizmidan qat’iy nazar, hayvonlarning faolligi oshadi va harakatsizlik 
(immobilizatsiya) vaqti kamayadi.  

Xulosa. Shunday qilib, olingan natijalarga asoslanib, Cistanche mongolica 
o‘simligi ekstrakti barcha o‘rganilgan dozalarda antidepressant faollikni 
namoyon qildi, ayniqsa 100 mg/kg dozada fluoksetinning 10 mg/kg dozasiga 
nisbatan 2 barobar yuqori faollikni namoyon qildi. 

 
1-jadval  

 

№  
Moddalar va 

guruhlar  
Dozalar 

mg/kg da  
Harakatchanlik 

davri  
Harakatsizlik 

davri  
Samarasi 
% larda  

1. Nazorat guruhi  233.2 126.8  

2. Cistanche mongolica 
50 265 95 25.1 

100 294.6 65.4 +48.4 
200 239.8 120.2 +5.2 

3. Fluoksetin 
10 264 96 +24 
20 228.3 131.7 -4 
30 10.5 289.5 -39.2 

